
 
LEMOAKO UDALAREN “LEMOAN LAN” ZERBITZUA PROZEDURA IREKI SINPLIFIKATUAREN BIDEZ 

KONTRATATZEKO BALDINTZA EKONOMIKOEN ETA ADMINISTRATIBOEN PLEGUA 

0 ARTIKULUA- LIZITAZIO ELEKTRONIKOA JAKINARAZPENAK ETA KOMUNIKAZIOAK 

Lizitazio hau izapidetuko da modu elektronikoan, azaroaren 08ko Sektore Publikoko Kontratuei buruzko 9/2017 

Legearen xedapenei dagokienez. Era berean, Udalaren eta lizitatzaileen arteko harremana modu berean egingo 

da. 

Espedienteari buruzko komunikazio eta jakinarazpen guztiak era elektronikoan egingo dira, prozesu honi 

jarraituz:   

1) Hartzailearen eskueran jartzea 

2) Jakinarazpena edo komunikazioa ezagutzeko sarbidea. 

Epeak hasiko dira zenbatzen jakinarazpenaren ohartarazpenetik hasita (jakinarazpenaren helburua den egintza 

egunean bertan kontratugilearen profilean argitaratzen bada) edo jakinarazpena hartzean (ekintza ez bada egun 

horretan bertan argitaratu kontratugilearen profilean). 

Jakinarazpenaren eskueran jartzetik hamar egun naturaleko epea igarota, hartzaileak ez badu onartzen edo 

errefusatzen badu, amaitutzat emango da eta jakinarazpenaren izapidea formalki amaitutzat emango da. 

1. ARTIKULUA.- XEDEA 

 Kontratazio honen xedea  LEMOAKO UDALEKO “LEMOAN LAN” ZERBITZUA ESKAINTZEA da. 

Ezaugarriak, bai eta horiek egiteko baldintzak ere, proiektu teknikoan zehazten dira. 

 Kontratua legeztatzeko Egintzan enpresa esleipendunak sinatu egin beharko ditu agiriok haiekin ados 

dagoela adierazteko. 

Enpresa esleipendunak dokumentu horiek sinatu beharko ditu, ados dagoela adierazteko, kontratua 

formalizatzeko egintzan. 

 Aurreko paragrafoetan xedatutakoa gorabehera, baliogabetzat eta aurkeztu gabetzat joko dira Plegu 

honetan ezarritakoarekin kontraesanean diren proiektuaren zatiak. 

KONTRATATZEKO BEHARRAREN ARRAZOIA 

Preskripzio teknikoen pleguan plegu honetan agertzen den kontratua egiteko Administrazioak izan dituen 

arrazoiak daude. 

 Aldaerei dagokienez, ez dira onartuko. 

2. ARTIKULUA.- PREZIOA ETA BEHAR BESTE AURREKONTU KREDITU EGOTEA 

REGISTRO
02. SECRETARIA

Número: 2023 / 265 (LEMOAKO UDALA - AYUNTAMIENTO DE LEMOA)
Fecha: 12/7/2023  9:39 *CBNE0187895*

 Korporazio kontratatzaileak erabil dezakeen lizitaziorako gehienezko oinarri prezioa 25.000€/urtea + 

BEZ izango da. 

 Hobekuntza azpitik egiten da, zenbateko jakin eta zehatza esleituta. Proposamenak bi kontzepturen 

arabera banatu behar dira: benetako prezioa + BEZ. 

 Lizitatzaileek egiten dituzten proposamenetan adierazitako lizitazio-mota eta esleipena ematerakoan 

onartutako zifra zehatz, konkretu eta jakina beti barne daudela ulertuko da. 

 Ondorio guztietarako ulertu ere, baina ez soilik kontratazio-prezioei dagokienez, baizik eta kontusail 

independente moduan adierazi ezin diren kontzeptu ezberdinak zergapetzen dituzten edozelako zergen kuotei 

dagokienez ere bai. 

 Beren-beregi adierazten da BEZa barnean dagoela. 

 Eskaintzen balorazio ekonomikoa BEZetik salbuetsita dauden lizitatzaileak BEZetik salbuetsita ez 

daudenekin edota beste BEZ tasa bat aplikatzen zaien beste lizitatzaile batzuekin lehiatzen direnean. 

 Balio Erantsiaren gaineko Zergaren zenbatekorik ez duten proposamenak BEZa behar duten edo beste 

BEZ tasa bat aplikatzen zaien beste proposamen edo eskaintza batzuekin alderatu ahal izateko, eta zerga hori 

izan behar ez duten eskaintzak lizitazio-aurrekontuarekin alderatu ahal izateko, ondorio horietarako soilik, zerga 

horien zenbatekoa sartu behar ez zaien proposamenei edo beste BEZ tasa bat aplikatzen zaienei, Balio 

Erantsiaren gaineko Zergaren zerga-tasa aplikatuta ateratako zenbatekoa gehituko zaie, eta gehikuntza horrekin 

lizitazio-aurrekontua gainditzen duten eskaintza edo eskaintzak baztertuta geratuko dira; hori guztia, 

Administrazio Kontratazioaren Aholkularitza Batzordearen 07/08 txostenean zehaztutakoaren arabera. 

 Sektore Publikoko Kontratuei buruzko Legearen 116. artikuluan xedatutakoari jarraiki, kontratua amaitu 

arte Administrazioak kontratua betetzeko bete beharreko obligazioei erantzuteko kreditu-prezioak daudela 

espresuki adierazten da. 

Ekitaldi bat baino gehiagoko kasuetarako  

 Kontratuaren prezioa ordaintzeko finantzazioa dago aurreikusita abian den urteko aurrekontuaren 

kontura. Halaber, aurrekontuen arloan eskuduna den organoak proiektuak eragingo dien gainerako ekitaldietako 

aurrekontuetan ere beharrezko kreditua gordetzeko konpromisoa hartzen du bere gain. 

 Kontratua burutu behar den ekitaldietan horren ondoriozko betebeharrak finantzatzeko kreditu egoki 

eta nahikoa egotearen baldintzapean egongo da adjudikazioa (3. l XG 9/2017). 

 KONTRATUAREN BALIO ZENBATETSIA: 

 Kontratu honen balio zenbatetsia, eska daitekeen lizitazio eta publizitate prozedura zehazteko soilik, 

96.000 €koa da, BEZik gabe. 

 Hori guztia Sektore Publikoko Kontratuei buruzko Legearen 101. artikuluan adierazitakoaren arabera, 

bertan zehazten baita kontratuen balio zenbatetsia zenbateko osoaren araberakoa izango dela, BEZa kanpo 

utzita, eta kontuan hartu beharko direla, gutxienez, indarrean dauden lan araudien aplikaziotik ondorioztatzen 

diren  kostuez gain, egon litezkeen aukera-motak eta egon litezkeen kontratu-luzapenak. Gainera, 204. artikuluan 

adierazitakoarekin bat etorrita, baldintza administratibo partikularren pleguan edo lizitazio iragarkian kontratua 

aldatzeko aukera finkatzen baldin bada, kontratuaren balio zenbatetsia izango da kontratuak lor dezakeen 

zenbatekorik handiena, aurreikusitako aldakuntza guztiak gorantz kontuan hartuta. 

Balio zenbatetsia kontratuaren iraupen-epean 50.000 euros 

Balizko luzapenen balio zenbatetsia 50.000 euros 

Kontratuaren aldaketaren balio zenbatetsia 0 euros 

Balio zenbatetsia GUZTIRA 100.000 euros 

 

3. ARTIKULUA.- PREZIOAK BERRIKUSTEA, ARRISKUA ETA MENTURA,  

Prezioak berrikustea 

Ez dago aurreikusita, Sektore Publikoko Kontratuen Legearen 103. artikuluan eta Espainiako ekonomiaren 

desindexazioaren 2/2015 Legean xedatutakoarekin bat. 

Arriskua eta mentura 

Kontratua kontrataren arrisku eta menturara burutuko da, eta hark ez du gertatutako galera, matxura edo 

kalteak direla-eta kalte-ordainik jasoko, salbu eta 239. artikuluan aurreikusitakoaren arabera ezinbestekoren bat 

gertatzen bada. 

4. ARTIKULUA.- KONTRATUA BETETZEKO EPEA ETA BERME EPEA 

Kontratu honen xedea gauzatzeko epea 2 URTE izango da. 

Aipatutako epea, esleipen akordioan zehazten den datatik aurrera hasiko da zenbatzen. Edozein kasutan 

dagokion dokumentua aurrez sinatu beharko da. 

Kontratu hau luzatzeari dagokionez, URTE BATeko denboraz birritan luzatzeko aukera aurreikusi da.  

 Honakoa izango da luzapenaren izapidea: 

• LEMOAko Udalaren errekerimendua kontratua amaitu baino bi hilabete lehenago. 

 Berme-epea ez dago 

5. ARTIKULUA.- BERMEAK 

 Behin betiko bermearen zenbatekoa lizitatzaileek eskainitako azken prezioaren %5ekoa izango da, BEZa 

aparte (107. art.). 

Behin betiko fidantza hamar egun balioduneko epean ezarri beharko da kontratazio-organoak eskatzen duen 

egunaren biharamunetik zenbatzen hasita, betiere adjudikazioa egin aurretik, 150-2 art. 

 Fidantza jarri dela egiaztatzeko bide elektronikoak erabili ahal izango dira. 

 Kontratua amaitutakoan behin betiko bermea itzultzeko Kontratuen Legeko 111. artikuluan 

xedatutakoa hartuko da kontuan. 

a) Jartzen den bermeak honako kontzeptuei erantzun beharko die, 110. artikuluarekin bat: 

b) Kontratua epearen barruan sinatuko da, 153. artikuluan ezarritakoarekin bat. 

c) Kontratistari ezarritako zigorrak, Lege honen 192. artikuluaren arabera. 

d) Kontratuan jasotako prestazioak, kontratistak eskaini eta kontratazio organoak onartutako hobekuntzak 

barne, kontratista lana betetzerakoan atzeratzen delako Administrazioari eragiten zaizkion gastuak eta 

kontratua egikaritzerakoan nahiz hura ez betetzeagatik Administrazioari eragiten zaizkion kalte eta 

galerak (baldin eta kontratua bertan behera uztea bidezkoa ez bada) behar bezala gauzatzea. 

e) Kontratua amaitutzat ematen den kasuetan agindu daitekeen konfiskazioa, kontratuan bertan zein Lege 

honetan adierazitakoaren arabera. 

f) Gainera, obra, zerbitzu eta hornikuntza kontratuetan, kontratuan bertan aurreikusitako berme-aldian 

eraikitako edo hornitutako ondasunetan edo emandako zerbitzuetan egon litezkeen akats edo 

hutsuneengatik erantzungo du behin betiko bermeak. 

Behin betiko bermea egokitzea-. Kontratuan egindako aldaketaren baten ondorioz prezioa ere aldatu egiten 

bada, bermea egokitu egin beharko da, prezio berriarekiko proportzio egokia gorde dezan, enpresaburuari 

kontratua aldatzeko erabakiaren berri eman eta hamabost egun natural igaro baino lehen. (109. artikulua) 

 6. ARTIKULUA.- UKO EDO ATZERA EGINEZ GERO ORDAINDU BEHARREKO GASTUAK ETA GEHIENEZKO 

ZENBATEKOA.  

 Adjudikazioari jarraiki, kontratua prestatu eta gauzatzeko tramiteetatik eratorritako gastu guztiak 

ordaindu beharko ditu kontratak, notarioaren ordainsariak, zergen ordainketak, eskubide errealak (ondarea 

eskualdatzea), enpresen trafikoa (baldin eta horien kontuak banako prezioetan badaude) eta sor daitezkeen 

gainerako gastuak barne. Modu berean, obrako material eta unitateak aztertzearen ondorioz eta horien gaineko 

berariazko txostenak egitearen ondorioz sortuko diren gastuak ere ordaindu beharko ditu (Kontratuen 

araudiaren 67-3 art.). 

Uko edo atzera eginez gero, egindako gastuen arabera konpentsatuko zaio lizitatzaile bakoitzari. Hala ere, kalte-

ordain hori ez da inolaz ere 100 € baino gehiagokoa izango. (152. art.) 

7. ARTIKULUA.- GAITASUNA (65, 71, 76. art.) 

 Gaitasun juridikoa eta jarduteko ahalmena duten pertsona natural edo juridikoek parte hartu ahal 

izango dute lizitazio honetan, betiere kontratatzeko debekurik ez badute eta kaudimen ekonomiko, finantzario 

eta teknikoa zein kaudimen profesionala dutela frogatzen badute. 

KONTRATATZEKO DEBEKUAK 

 Ezin izango dute sektore publikoarekin kontraturik egin Kontratuen Legeko 71. artikuluan jasotako 

egoeretakoren batean dauden pertsonek, besteak beste: 

a) Epai irmoz kondenatuta egotea 71-1-a) artikuluan adierazitako delituengatik. 

b) Eremu profesionalean arau hauste larriagatik edo ingurumen, lan edo gizarte eremuetan arau 

hauste oso larriagatik zigor irmoa jaso izana. 

c) Hartzekodunen konkurtsoa hasteko eskaria euren borondatez egin dutenek, edo edozein 

prozeduratan kaudimengabetzat izendatuta izan direnek. 

d) Zerga-betebeharrak edo Gizarte Segurantzarenganako betebeharrak egunean ez dituztenek; edo 

50 langile edo gehiago dituzten enpresen kasuan, haien langileen %2 gutxienez ezgaitasunen bat 

dutenak ez izatea; edo 250 langiletik gorako enpresetan berdintasun plan bat izateko betebeharra 

ez betetzea. 

e) Faltsukeria egin dutenek adierazpen arduratsua egitean edo bere gaitasun eta kaudimenari buruzko 

datuak ematean. 

f) Administrazio-zigor irmoren baten arabera ezarrita, kontratatzeko debekuren batek eragindakoek. 

g) Pertsona Fisikoa edo pertsona juridikoaren administratzaileak Bateraezintasun kasuren batean 

egotea ondoko legeen arabera: martxoaren 30eko 3/2015 Legea, Herri Administrazioko Langileei 

buruzko abenduaren 26ko 53/1984 Legea, eta ekainaren 19ko 5/1985 Lege Organikoa. 

h) Gobernuko kideen eta Estatuko Administrazio Orokorreko goi-karguen interes-gatazkak arautzen 

dituen martxoaren 30eko 3/2015 Legearen 15.1. artikuluak edo Autonomia Erkidegoko arauek 

aipatzen dituzten ez-betetzeengatik «Estatuko Aldizkari Ofizialean» euren izena argitaratu den 

pertsonak kontratatu dituztenek, kargua utzi eta hurrengo urte bietan karguaren eskumenekin 

zuzeneko zerikusia duten zerbitzuak emateagatik enpresa edo sozietate pribatuetan. 

Aurreko atalean aurreikusitakoez gain, honako hauek ere izango dira enpresaburuei kontratuak egiteko debekua 

ezarriko dieten egoerak:  

a. Euren proposamena behar ez den moduan kendu izana. 

b. Adjudikaziodunari egoztekoak diren arrazoiengatik kontratua sinatu ez izana. 

c. Kontratuan funtsezkoak diren klausulak bete ez izana. 

d. Lege honetako 3. artikuluan aipatutako entitateren batekin egindako edozein kontratu ebazpen 

irmoz suntsiarazteko arrazoiak sorrarazi izana, horien errudun deklaratuta izanik. 

- KAUDIMEN FINANTZARIOA:  

Kaudimen ekonomiko eta finantzarioari buruzko gutxieneko betekizunak: 

• Lizitatzailearen edo hautagaiaren urteko negozio-bolumena. Amaitutako azken hiru urteetako negozio-

bolumen handieneko urteari dagokionez, kontraturako aurreikusitako balioa baino 1,5 aldiz handiagoa 

izan beharko luke, gutxienez, iraupena urtebete baino gutxiagokoa denean, eta kontratuaren urteko 

batez besteko balioa baino 1,5 handiagoa, gutxienez, haren iraupena urtebete baino gehiagokoa bada. 

Eta zehazki 45.375 € 

Honela egiaztatuko da: (urriaren 12ko 1098/2001 ED 11.4 artikuluak xedatutakoaren arabera)  

• Enpresaburua Merkataritza Erregistroan inskribatuta badago, lizitatzailearen edo hautagaiaren 

negozioen urteko bolumena erregistro horretan onartutako eta gordailatutako urteko kontuen bidez 

egiaztatuko da. Erregistro horretan inskribatuta ez badago, berriz, inskribatuta egon behar duen 

erregistro ofizialean gordailatutakoen bidez egiaztatuko du. Merkataritza Erregistroan inskribatuta ez 

dauden enpresaburu indibidualek Merkataritza Erregistroan legeztatutako inbentarioaren eta urteko 

kontuen liburuen bidez egiaztatuko dute negozioen urteko bolumena. 

• Xede modura zerbitzu profesionalak dituzten kontratuak: arrisku profesionalengatik kalte-

ordainetarako seguru bat dutela erakusten duen egiaztagiria, baldintza pleguan adierazitakoarekin bat, 

eta horren zenbatekoa kontratuaren balio estimatua baino txikiagoa ez dena (1098/2001 EDko 11-4-a 

art.). Eta zehazki: 100.000 € 

KAUDIMEN TEKNIKO ETA PROFESIONALA:  

(9/2017 Kontratuen Legeko 90. artikulua, 1098/2001 EDko 11-4-a art.) 

Kaudimen teknikoa eta profesionala frogatzeko gutxieneko betekizunak 

Egiaztatuko da kontratu hau gauzatzeko gutxienez bi abokatu atxikiko direla, bi baldintza hauek beteko 

dituztenak bakoitzak: 

a. Proposatutako taldeko abokatu guztiak Abokatu Elkargoren bateko kide izan beharko dira, 

jarduneko abokatu gisa, gutxienez bost urteko antzinatasunarekin. Elkargo horrek Euskadin lan 

egiteko gaikuntza eman behar du.  

b. Behin betiko onartutako Hiri Antolamenduko Plan Orokor baten idazketa-taldeko kide izan direla 

c. Adjudikazio-hartzaileak gutxieneko elkargokidetzea egiaztatzen duten bi abokatuko lan-talde bat 

jarriko du kontratua betetzeko lanetan. 

d. Abokatuetako batek C-1 hizkuntza-eskakizuna edo horren baliokidea egiaztatu beharko du; izan ere, 

aurkeztu beharreko txostenak euskaraz eta gaztelaniaz egin beharko dira eta ahozko 

komunikazioetako asko ere euskaraz izango dira. 

e. Bi abokatuek egiaztatu beharko dute kontratu honen xedearen antzeko zerbitzu bat eman dutela 

edo ematen ari direla, eta aipatutako epean, exekuzio handieneko urtean metatutako urteko 

zenbatekoa 21.000€koa edo handiagoa izatea. 

Ondokoen bitartez egiaztatuko da: 

a) Eskatutako gutxieneko elkargokidetzea dokumentu bidez justifikatzea. 

b) Aholkularitza juridikoa dokumentu bidez justifikatzea. 

c) Lan-taldearen izaera dokumentu bidez justifikatzea. 

d) Euskara titulazioa dokumentu bidez justifikatzea. 

e) Azken urteetan egindako zerbitzu edo lan nagusien zerrenda azken bost urteetakoa bi kasuetan, 

kontratuaren xedeari dagokion mota edo izaera berekoak izan beharko dute eta egikaritza oneko 

ziurtagiriek bermatuta egon beharko dute. Gutxieneko baldintza honako hau izango da: egikaritza 

handieneko urtean pilatutako urteko zenbatekoa kontraturako aurreikusitako balioaren %70 

adinakoa edo handiagoa izatea, edo haren urteko batez besteko zenbatekoa hura kontraturako 

aurreikusitako balioa baino txikiagoa bada. Bertan, lan horien kopuruak, datak eta hartzailea, 

publikoa edo pribatua, diren ipini beharko da, eta lan garrantzitsuenetarako egikaritza onaren 

ziurtagiriak abalatua egon beharko da. Ziurtagiri horiek zuzenean jakinarazi ahalko zaizkio 

kontratazio organoari agintaritza eskudunaren bitartez. (Plegu honen eranskinean jasotako 

ereduari jarraiki). 

 Proposamenek kontratua betetzeko pertsona erantzulearen izenak eta lanbide-prestakuntza ere 

zehaztu behar dituzte. Honi lotuta azpimarratu behar da esleipendunak ezin izango dituela aldatu pertsona 

horiek Administrazio honen aurretiko baimenik gabe. Hori zuzenean egiaztatuko da, nahiz eta lizitatzaileek 

Erregistro Ofizial baten edo klausula honi dagokion ziurtagiri komunitarioa ekartzen duten. 

 Kontratua entitate bakar batekin egingo da. Hala ere, pertsona bi edo gehiagorekin kontratatu ahal 

izango da Udalbatzarekiko obligazio solidarioa hartzen badute, eta holakoetan harekiko eskubideak ezin izango 

dira inolaz ere banandu. 

 Administrazioak ondorio horretarako aldi baterako eratzen diren enpresari-elkarteekin kontratuak egin 

ahal izango ditu (eta adjudikazioa eman arte ez da beharrezkoa izango elkarte hori eskritura publikoan 

formalizatzea). Aldi baterako enpresari-elkarte horiek solidario gisa erantzungo dute Administrazioaren aurrean, 

eta ordezkari edo ahaldun bakarra izendatuko dute haren aurrean.  Lizitatzaileek, gainera, kontratuaren 

xedea betetzeko eskatzen den gaikuntza profesional edo enpresariala eduki beharko dute (65. Artikulua). 

8. ARTIKULUA – EGINKIZUN KRITIKOAK ETA AZPIKONTRATAZIOA 

 Kontratuen Legearen 215. artikuluak adierazitakoarekin bat, azpikontratazioa EZ DA baimentzen.  

Goian ezarritako baldintzak urratzeak kontratuaren exekuzioan duen eraginaren arabera, Kontratuen Legean 

aurreikusitako ondorioez gain, ondoren zehazten diren ondorioetako bat izango du:  

a) Azpikontratuaren zenbatekoaren % 50a bitarteko zigorra ezarri ahal izango zaio 

kontratistari. 

b) Kontratua etetea, betiere Legearen 211. artikuluaren 1. ataleko f) letraren bigarren 

paragrafoan ezarritako baldintzak betetzen badira. 

9. ARTIKULUA.- PROPOSAMEN ELEKTRONIKOKO AURKEZPENA ETA DOKUMENTAZIOA  

  Lizitazio hau aurkeztuko da Udal honetako kontratugile profilean, Euskadiko Erakunde Kontratugile 

Publikoan. 

 Proposamenak era elektronikoan aurkeztu beharko dira aipatutako Erakunde horren bitartez.  

 Udal honetako kontratugile profilaren sarbidea azalean dagoen helbidearen bitartez gauzatu ahal izango 

da. Bertan pleguetara eta dokumentazio osagarrietara ere sarbidea izan ahalko da. 

 Lizitatzaileek eskatutako dokumentazio osagarriari edo pleguei buruzko informazio osagarria 

eskatzekotan, proposamenak hartzeko baino sei egun lehenagoko epean emango da; beti ere eskaera aipatutako 

proposamen harrerarako epea amaitu baino 12 egun baino lehenago egin bada. 

 Sektore Publikoko Kontratazio Legeari buruzko 136.2 eta 3 artikuluetan xedatutakoaren arabera, 

dokumentazio osagarriari edo pleguei buruzko informazio gehigarria esandako epeetan ezin bada eman, 

lursailaren gaineko bisita baten ostean edo pleguari atxikitako dokumentazioaren in situ moduko aurretiko 

kontsulta baten ostean egin ahalko da; eskaintzak hartzeko epea luzatuko da beharrezko denboraz hautagai 

kaltetuek eskaintzak egiteko beharrezko duten informazio guztia ezagutu ahal izateko. 

 Lizitazio prozedura honetan aipatutako neurri elektronikoen bitartez aurkeztutako eskaintzak baino ez 

dira onartuko. Ondorio horietarako, funtsezko baldintza da Euskadiko Erakunde Kontratugile Publikoko edo 

Sektore Publikoko Kontratazio erakundeko erabiltzaile erregistratua izatea. 

 Eskaintza baten edozein dokumentu zuzen irakurri ezin bada,  gorabehera jakinarazi eta 24 orduko 

gehienezko epean, lizitatzaileak formatu digitalean akatsa dagoen fitxategian sartutako dokumentua aurkeztea 

baimenduko da. Aurkeztutako dokumentuak ondoren ezin izango du inolako moldaketarik izan eskaintzan 

sartutako originalarekiko. Kontratazio organoak konprobatzen badu dokumentuak moldaketaren bat izan duela, 

lizitatzailearen eskaintza ez da kontuan hartuko. 

Proposamenak isilpekoak izango dira, eta izaera hori lizitazio publikoa egin arte bermatuko duten bitartekoak 

finkatuko dira. 

Administrazio-klausula berezien pleguan ezarritako ereduaren araberakoak izango dira. 

Proposamena aurkeztuz gero, enpresaburuak klausula guztien edukia salbuespen barik onartzen duela 

ondorioztatuko da. Halaber, aurkeztuz gero, kontratazio mahaiari baimena emango dio Lizitatzaile eta Sektore 

Publikoko Enpresa Sailkatuen Erregistro Ofizialean jasotako datuak kontsultatzeko edo Europar Batasuneko 

Estatu Kide baten eragile ekonomikoen zerrenda ofizialetan begiratzeko (139. art.). 

Enpresa lizitatzaileek, euren proposamenak prestatu eta aurkezterakoan zein kontratua indarrean den bitartean, 

genero-berdintasuna sustatzeko legez ezarritakoa hartu beharko dute kontuan, ez dute hizkuntza edo irudi 

sexistarik erabiliko eta emakume eta gizonen arteko berdintasuna sustatzen duten estereotipo sexistarik gabeko 

materialak eta jarduerak sortuko dituzte. 

Adierazpenaren indarraldiari edo fidagarritasunari buruz zalantza arrazoituak daudenean, kontratazio organoak 

edo mahaiak izangaiei edo lizitatzaileei frogagiri guztiak edo zati bat aurkezteko eskatu ahal izango die, 

beharrezkoa denean prozeduraren garapen egokirako, eta edozein kasutan, kontratua esleitu baino lehen. 

Aurreko ataletan azaltzen diren gaitasunari, kaudimenari eta kontratatzeko debekuen ezari buruzko egoera 

eskaintzak aurkezteko azken datan bete beharko da eta baita iraun ere kontratuaren perfekzio unean (140-4. 

art.). 

 Proposamenak aurkeztu beharko dira, 15 egun naturaleko epean, Kontratatzailearen Profilean dagokion 

iragarkia argitaratu eta hurrengo egunetik zenbatuta. (156-159. art.): 

 Proposamenak aurkezteko azken eguna egun baliogabea balitz, epea hurrengo egun baliodunera arte 

luzatuko dela ulertuko da (Kontratuen Legearen 12. XG). 

A) GUTUN-AZAL elektronikoa ADIERAZPEN ARDURATSUARI ETA ERANSKINEI BURUZ 

• EBKD (Europako Bakarra Kontratazio Dokumentua) behar den moduan beteta. 

XML artxiboa lizitatzaileen esku dago, kontratatzailearen profilean. 

Formularioaren II, III, IV y VI atalak bete beharko dira, IV zatia x bidez markatutako aukeraren arabera beteko da, 

IV ataleko a zatia betetzera mugatuko da, IV zatiaren beste edozein zati utziz. 

Hainbat enpresa aurkezten badira aldi baterako enpresa elkarte gisa, horietako bakoitzak bere nortasuna, 

gaitasuna eta kaudimena aurkeztu beharko ditu, guztiak DEUC formulario normalizatu batean aurkeztuz. 

Lizitatzaileak kanpo-baliabideak erabiliko balitu eskatutako baldintzak betetzeko, DEUC bat aurkeztu beharko du, 

kontratua betetzeko atxikitako baliabide bakoitzagatik. 

Edonola ere, lizitatzaileak DEUC dokumentu bat aurkezteak honako konpromisoa hartzea dakar: kontratuaren 

adjudikazio-proposamena bere aldekoa izatekotan, ordezten dituen dokumentuen egiaztagiriak aurkeztuko dira. 

• Adierazpen arduratsua (140. art.), honako pleguari atxikitako ereduari jarraiki, Administrazioarekiko 

kontratuak egiteko legez ezarritako baldintzak betetzen dituela adieraziz. 

• Kaudimen tekniko eta profesionalari dagozkion gutxieneko baldintzak dokumentu bidez justifikatzea:  

a) Elkargokidetzea eta antzinatasuna egiaztatzea. 

b) HAPO baten barruan aholkularitza juridikoa eman izana egiaztatzea. 

c) Lan-taldearen izaera egiaztatzea. 

d) Euskara titulazioa egiaztatzea. 

e) Adierazitako lanak burutzen bildutako esperientzia egiaztatzea. 

• Eranskina: Klausula Sozialak 

• Aldi Baterako Enpresa Elkartea osatzeko konpromiso-agiria: Enpresari batzuek aldi baterako elkartean 

batzekotan, parte hartzen duen enpresa bakoitzarengatik erantzukizunpeko agiria aurkeztu beharko 

dute, eta bertan azalduko da kasu hauetan kontrataziorako dokumentu europar bakarraren 

formularioak eskatzen duen informazioa. 

Gainera, aldi baterako enpresa gisa formalki eratzeko konpromisoa aurkeztu beharko da horren zati izango diren 

enpresarien aldetik eta Legearen 69. artikuluaren 3. atalean eskatutakoekin bat.  

• Egoitza: Lizitatzaile guztiek jakinarazpenetarako helbide elektroniko bat adierazi beharko dute, “gaituta” 

egon beharko dena, Eranskinean jasotako ereduari jarraiki, 140-1-a) artikulua. Hori telefono eta fax 

zenbaki batekin osatu ahal izango da.  

B) GUTUN-AZAL elektronikoa FORMULAREN BIDEZ ZENBAGARRIAK DIREN IRIZPIDEEN GAINEKO AGIRIAK 

Dokumentu hauek jasoko ditu: 

1. Eskaintza ekonomikoa: Administrazio Klausula Berezien Pleguaren Eranskineko ereduaren araberako 

proposamena: 

• Proposamen bakarra edukiko du, makinaz idatzita eta lizitatzaileak edo haren ordezkariak sinatuta, eta Plegu 

honen Eranskinean azaltzen den ereduaren arabera idatzita. 

• Eskaintza ekonomikoan, partida independentean azalduko da jasanarazi beharko den BEZa. 

• Eskaintza ekonomikoa ezin izango da kontratuaren lizitazio-aurrekontuan adierazitako zenbatekoa baino 

handiagoa izan. Ondorio guztietarako, eskainitako prezioaren barruan azalpen guztiak daudela ulertuko da, 

zergak, gastuak, tasak, edozein arlo fiskaletako arielak, balio erantsiaren gaineko zerga (BEZ) eta kontratistak 

lortuko dituen industria-irabaziak barne. 

Ez dira onartuko ezaugarri hauek dituzten proposamenak: 

• Kontraesanak, hitzak faltan, akatsak edo zirriborroak dituztenak, Administrazioak proposamena 

kontuan hartzeko beharrezkotzat jotzen duena argi ulertu ezin bada. 

• Aztertu eta onartutako dokumentazioarekin bat ez datozenak. 

• Gehieneko lizitazio-oinarria gainditzen dutenak. 

• Proposamenaren zenbatekoan akats nabarmena ageri dutenak. 

• Plegu honen I. eranskinean ezarritako proposamen-eredua nabarmen aldatzen dutenak. 

• Lizitatzaileak hala onartuta, eskaintza bideraezin egiten duen akats edo funsgabetasunen bat dutenak. 

Letraz eta zenbakiz adierazitako eskaintzak bat etorri ezean, letraz azaldutakoa hartuko da kontuan (salbuespena 

izango da letraz adierazitako zenbatekoak bakarrik gainditzen badu lizitazio-oinarria), baldin eta dokumentazioa 

aztertzetik eratorritako irizpide arrazionalak erabilita Kontratazio Mahaiak besterik erabakitzen ez badu. 

Adierazi denez, eskaintza ekonomikoan kontu-akatsik egonez gero, zuzendu egin ahal izango da. 

Eskaintzak baztertzea eragin ez duten kontraesanen kasuan, administrazioari gehien komeni zaiona hartuko da 

kontuan. 

• Lizitatzaile bakoitzak proposamen bakarra aurkeztu ahal izango du.  

2. Esperientzia Administrazio Publikoari edo sektore pribatuari aholkularitza juridikoa ematen, kontratuaren 

xedearekin erlazionatutako gaietan  

Esperientzia egiaztatzeko, zerbitzua esleitzeko kontratua aurkeztuko da, edo administrazio kontratatzaileak 

aholkularitza-zerbitzua eman izana egiaztatzen duen ziurtagiria. Sektore pribatuko zerbitzuen kasuan, zerbitzuak 

emateko kontratua aurkeztuko da. 

3.- IVAPek edo administrazio publikoen mendeko prestakuntza-zentro ofizial batek, unibertsitate publiko edo 

pribatuek eta elkargo ofizialek antolatutako Hirigintzako Goi Mailako Ikastaroa (Hirigintzako Diploma) 

gainditu izanaren egiaztagiria. 

4.- 2/2006 Legearen arabera behin betiko onarpena jasotako antolamendu arloko tresnen (HAPO, Arau 

Subsidiarioak, Plan Partziala, PB eta XA), eta exekuzio-tresnen (HJP, KP) erredakzio lanetan parte hartu 

izanaren ziurtagiria.  

KONFIDENTZIALTASUNA (133. art.) 

Eskaintzak eduki konfidentzialak izango balitu, artxibo independentetan desglosatu beharko da eta artxiboaren 

izenak KONFIDENTZIALA hitza izango du hasieran, hala badagokio. Eskaintza ekonomikoa ez da konfidentziala 

izango. 

Informazio publikoaren irisgarritasunaren inguruan indarrean dagoen legediak ezarritakoa baztertu gabe eta 

Kontratuen Legeak adjudikazioaren publizitateari buruz eta hautagaiei eta lizitatzaileei eman behar zaien 

informazioari buruz bere baitan hartzen dituen xedapenak kontuan hartuta, kontratazio-organoek ezingo dute 

zabaldu enpresariek eskaintza aurkeztean sekretupekoa dela ebatzi duten informazioa haien baimenik gabe. 

Konfidentzialtasunaren izaerak, besteak beste, sekretu teknikoei edo merkataritzakoei eta eskaintzen alderdi 

konfidentzialei eragiten die; baita beste edozein informaziori ere, haren edukia lehia desitxuratzeko erabil 

daitekeenean, bai lizitazio prozedura honetan zein ondorengo batzuetan. 

 Kontratazio-organoaren konfidentzialtasun betebeharra ezingo da zabaldu adjudikaziodunaren 

eskaintzaren eduki osora, ezta lizitazio-prozeduran kontratazio-organoak sortuko duen txosten eta 

dokumentazio osora ere. Hedapen mugatua duten dokumentuetan bakarrik aplikatu ahal izango da, eta inongo 

kasutan ez irisgarritasun publikoko dokumentuetan. 

 Bestalde ezingo du eragotzi egindako kontratuen zati ez konfidentzial batzuen hedapen publikoa, 

besteak beste, likidazioa, obraren exekuzioaren azken epeak, kontratatu edo azpikontratatu diren enpresak, eta 

edozein kasutan, eskaintzaren funtsezko zatiak eta kontratuaren ondorengo aldaketak, betiere Izaera 

Pertsonaleko Datuen Babesari buruzko abenduaren 13ko 15/1999 Lege Organikoak xedatutakoa errespetatuz. 

Kontratak kontratua gauzatzen ari den bitartean lortutako informazio konfidentziala errespetatu beharko du, 

Pleguetan edo kontratuan informazioak isilpeko izaera badu. Gauza bera egingo da bere izaerarengatik 

tratamendu hori behar duen informazioarekin. Betebehar horrek bost urte iraungo ditu informazio hori 

ezagutzen den unetik hasita.  

10. ARTIKULUA- AGIRIAK KALIFIKATZEA ETA PROPOSAMENAK IREKITZEA. 

DOKUMENTAZIO ADMINISTRATIBOARI BURUZKO A) GUTUN-AZALA irekitzea 

Agiriak balioesteko eta eskaintzak aztertu eta baloratzeko, Kontratazio-mahaia osatuko duten pertsonak 

izendatuko dira, 9/2017 Kontratuen Legeko bigarren xedapen gehigarriko 7. atalean ezarritakoari jarraiki.  

Sektore Publikoko Kontratuei buruzko Legearen 159-4 artikuluan (prozedura ireki sinplifikatua) aipatzen den 

aurkeztutako dokumentazioaren kalifikazioa horretarako osatuko den kontratazio-mahaiak egingo du. Ekitaldi 

hau ez da publikoa izango.  

Mahaiburuak gutun-azalak zabaltzeko aginduko du, eta idazkaritzak egiaztatu egingo du gutun-azal bakoitzean 

dauden agiriak zeintzuk diren. 

Mahaiak epearen barnean eta modu egokian jasotako dokumentazioa kalifikatuko du. Gutun-azalean jasotako 

dokumentazioak konpontzeko moduko akats edo hutsak dituela ikusiz gero, horiek konpontzeko eskatuko da. 

Horretarako lizitatzaileek emandako posta elektronikora, baina xede hori betetzeko egokitzat jotzen duen beste 

edozein bide ere erabili ahal izango du (besteak beste, interesdunei ahoz jakinaraztea). Dokumentazio hori 

zuzentzeko hiru (3) laneguneko epea emango da. 

Egindakoa nahitaez idatzi beharko den aktan jasota geratuko da. 

Dokumentuen kalifikazioa izango duen emaitzaren iragarkia kontratatzailearen profilean jakinaraziko da.  

FORMULEN BIDEZ ZENBAGARRIAK DIREN IRIZPIDEEI BURUZKO B) GUTUN-AZALA IREKITZEA 

Jarduketa horiek egindakoan, formula bidez zenbagarriak diren irizpideei buruzko B) GUTUN-AZALA irekitzeko 

jendaurreko ekitaldia egingo da, Udaletxean, Elexalde 1ean, kontratatzailearen profilean adierazitako egunean. 

Horren garapenean, Herri Administrazioen Kontratuei buruzko Legearen Araudi Orokorraren 83. artikuluan 

aurreikusitako formalitateak beteko dira.  

Bi laneguneko epea emango da, ekitaldia egin eta hurrengo egunetik aurrera zenbatuta, bertaratutako 

lizitatzaileek idatziz adieraz dezaten ekitaldi horri buruz egokitzat jotzen dutena. 

11. ARTIKULUA.- ADJUDIKAZIOA EGITEKO OINARRIZKO IRIZPIDEAK 

FORMULEN BIDEZ KUANTIFIKA DAITEZKEEN IRIZPIDEAK 100 PUNTU 

Prezioa: 75 puntu 

 Puntu gehien emango zaio bete daitekeela adierazi den eskaintza ekonomiko baxuenari. Gainerako 

eskaintzak alderantzizko proportzioan puntuatuko dira. 

Kontratazio-organoak ezin izango du lizitazio bat adjudikatu barik utzi, baldin eta plegu honetan azaltzen diren 

irizpideen arabera onargarria den eskaintza edo proposamenen bat badago (150-3 art.).  

Kontratazio-organoak kontratua egiteari uko egiten badio edo prozeduran atzera egiten badu, Legearen 152. 

artikuluan xedatutakoa aplikatuko da. 

Kalitate irizpideak: 25 puntu 

Programa osoan erabiltzaileari eta enpresei arreta emateko euskarria. Programari esleitutako telefono- eta 

posta-zenbaki baten bidez telefonoz eta posta elektronikoz erantzutea izango da euskarri hori. 

EZOHIKO EDO NEURRIGABEKO BALIOAK DITUZTEN ESKAINTZAK. 

 Eskaintzek ezohiko edo neurrigabeko balioak dituztela ulertuko da, baldin eta Kontratuei buruzko 

Legearen Araudiaren 85. artikuluan ezarritako kasuetan badaude. 

 Ezohiko edo neurrigabeko balioak dituzten eskaintzei dagokienez, Kontratuen Legeko 149. artikuluan 

ezarritako prozedurari jarraituko zaio.  

12. ARTIKULUA.- ADJUDIKAZIOA ETA FORMALIZAZIOA.). 

 Honako kontratua adjudikatzeko orduan Legearen 158. artikuluan adierazitako epeetan egingo da, 

proposamenak zabaldu eta biharamunetik aurrera zenbatuta, hau da: bi hile. 

 Kontratazio Organoak egindako gauzatzearen bidez perfekzionatuko da kontratua (36. art.). 

 Honako hauek dira kontratu honen epe orokorrak: 

1. Kontratazio-mahairako proposamena edo txosten teknikoa, hala badagokio. 

2. Kontratazio Organoak, esleipena egin aurretik, eskaintza onuragarriena aurkeztu duenari 

errekerimendua bidaliko dio eta hori jasotzen duenetik 7 egun balioduneko epea emango dio, honako 

hau aurkezteko: (159-e. art.) 

a) Administrazioarekin kontratatzeko legez ezarritako baldintzak betetzen dituela 

adierazten duen ardurapeko adierazpena bakarrik aurkeztu duten lizitatzaileek 

Kontratuei buruzko Legearen 140-1 artikuluko a) letratik  c) bitarteko letretan 

jasotzen diren gertakarien dokumentazio justifikatzailea aurkeztu beharko 

dute, ardurapeko adierazpenean aipatzen dena. 

b) Behin betiko bermea (adjudikatutako zenbatekoaren % 5, BEZ gabe) (salbu eta 

bermea eratzen bada ordaindu beharreko lehen ziurtagiri edo fakturan 

prezioan atxikipena eginez). 

c) Adjudikaziodunak kontratua egikaritzeari berariaz atxiki behar dizkion bitarteko 

materialak eta pertsonalak badituela egiaztatzen duen dokumentazioa. 

Adierazitako epean ez baditu eskatutako agiriak aurkezten, bere eskaintza kendu egin duela ulertuko da 

eta puntuazioaren bidez hurrengo hautagaiaren aldeko proposamena egingo da eta horri  behin betiko 

bermea eratzeko dagokion epea emango zaio. 

3. ADJUDIKAZIOA.- Kontratazio-organoak egingo du 5 laneguneko epean, dokumentazioa 

jasotzen denetik zenbatzen hasita (150-3 art.). 

4. Adjudikazioa kontratugilearen profilean argitaratzea. 

5. Kontratua formalizatu aurreko betebeharrak. 

• Adjudikazioduna Aldi Baterako Enpresen Elkarte bat bada, hori gauzatzeko eskritura publikoa. 

• Aseguru-etxearen ziurtagiria, hurrengo klausulan aurreikusitako aseguru-polizen baldintza 

bete dela eta primaren ordainketa egunean dagoela egiaztatzen duena. 

6. KONTRATUA GAUZATZEA (153. art.) 5 egun natural, eskakizuna jasotzen denetik zenbatzen 

hasita. 

13. ARTIKULUA.- KONTRATAREN ESKUBIDEAK ETA BETEBEHARRAK.- 

1.- Honakoak izango dira adjudikaziodunaren eskubideak: 

• Baldintza-plegu honetan ezarritakoaren araberako prezioa jasotzeko eskubidea. 

• Zerbitzua emateko moduarengatik salaketa edo kexaren bat egonez gero, entzuna izateko eskubidea. 

• Zerbitzua emateko bere esku jarri diren udal ondasunak erabat erabiltzeko eskubidea. 

• Zerbitzua ematen den bitartean inoren aldetik eragozpenik ez jasateko eskubidea. 

• Aurretiaz ezarritako egutegiari jarraituz eman beharko du kontratak zerbitzua. 

2.- Ondoren kontrataren betebehar bereziak zehazten dira, eta horiei egikaritzapenerako baldintza berezien 

izaera ematen zaie (horiek bete ezean, legedian (211-1-f art.) aurreikusitako ondorioak jasateaz gain, plegu 

hauetan jasotako zigorrak ezarri ahal izango dira). Ondokoak dira: 

• Kontratua gauzatzea. 

• Kontratuaren burutzapena esleipen akordioan jasotako epean hastea, eta obrak izanik 15 

laneguneko epean, kontratua legeztatzen den egunetik aurrera zenbatuta. 

• Prestazioak erritmo onean mantendu eta eskainitako epeetan ematea eta, kasua balitz, 

baita eman daitezkeen luzapenak indarrean diren bitartean ere. 

• Zerbitzuak zuzenean egikaritzea eta betetzea, proiektuari, baldintza-agiriari eta 

zuzendariaren aginduei zorrotz jarraituz. Ezin izango dio kontratua osorik edo haren zati 

bat beste inori laga, Administrazioak espresuki baimentzen ez badu. 

• Kontratuaren egikaritzapenerako beharrezkoak diren giza baliabideak eta baliabide 

materialak eskaintzea edo esleitzea (76-2 art.). 

• LEMOAko Udalak erabakitako barne-erregimeneko arauak betetzea. 

• Makineria behar bezala eta uneoro funtzionatzeko moduan edukitzea. Konponketak 

LEMOAko Udalaren konturakoak izango dira eta horrek aurretiaz aztertu beharko ditu eta 

organo eskudunak haiek egitea onetsi beharko du. 

• Sor litezkeen ezgaitasun eta bateraezintasunak jakinaraztea, gehienez 15 eguneko epean. 

• Obretako hautazko zuinketa-egiaztapen, zuzendaritza- zein ikuskaritza-lanak 

emateagatiko tasak eta indarrean dauden xedapenen arabera aplika daitezkeen bestelako 

tasak ordaintzea. 

• Lizitazioaren eta kontratuaren, fidantzak eratzearen eta kontratua eskritura publikoan 

gauzatzearen ondorioz sortzen diren gastuak ordaintzea, kopiak barne, kasua balitz. 

• Lizitazioak eta kontratuak eragingo dituzten zerga guztiak ordaintzea. 

• Kontratu honen xede den tokirako sarrera, lanen guneko zirkulazioa eta obren ondorioz 

arriskutsuak izan litezkeen guneak adierazteko beharrezkoak diren seinaleak bere kontura 

instalatzea. 

• Zuzendaritza teknikoak ahalik eta erraztasun gehien eman beharko du zuinketak, 

azterketak, neurketak nahiz proba materialak egiteko zein eskulana ikuskatzeko, Baldintza 

Teknikoen Pleguan eta ekonomikoenean finkatutako baldintzak betetzen direla 

egiaztatzearren. 

• Kontratu honek eragindako instalazioak kontratua hasterakoan zeuden baldintzetan edo 

antzekoetan uztea. 

• Enpresa kontratista-adjudikaziodunaren langileei buruzko arau bereziak- 

▪ Kontratu hau burutuko duten langileei dagokienez, enpresa kontratista-

adjudikaziodunak enpresaburu guztiei berez dagokien zuzendaritza-boterea egiazki, 

eraginkortasunez eta etengabe gauzatzeko betebeharra dauka. Bereziki, honako 

hauek hartuko ditu bere gain: soldaten negoziazioa eta ordainketa, baimenen, 

lizentzien, oporren eta ordezkapenen emakida, laneko arriskuen prebentzioaren 

arloko lege betebeharrak, diziplina zehapenen ezarpena —hala dagokionean—, 

Gizarte Segurantzaren arloko betebeharrak kotizazioen eta prestazioen ordainketa 

barne, eta langilearen eta enplegatzailearen arteko kontratu harremanetik 

ondorioztatzen diren eskubide eta betebehar guztiak. 

▪ Zerbitzu honetarako behargin nahikoak esleitzea. Langile horiek ez dute inolako 

administrazio- ez lan-mendekotasunik izango LEMOAko Udalarekiko eta, beraz, 

adjudikaziodunarenak izango dira lan- eta gizarte-erantzukizun guztiak. 

▪ Hirigintza arloan aditua den abokatuak udal instalazioetara bertaratu behar du, 

funtsezko derrigortasun gisa. 

▪ Ustekabeko lan-baja dela-eta, zerbitzu honi atxikitako lanposturik ezingo da hogeita 

lau ordutik gora bete gabe egon. Absentziak aurrez ikusiak daudenean (berdin dio 

zergatik: gaixotasun-bajak, oporraldiak, etab.), ordezkapenekin (oporrak, etab.) 

beteko dira guztiak. 

▪ Langile guztiek uniformea jantzi beharko dute. Uniformeak enpresaren eta LEMOAko 

Udalaren identifikazio-ikurrak izango ditu. 

▪ Legezko greben kasuetan, LEMOAko Udalak berez edo, hala badagokio, Eusko 

Jaurlaritzarekin koordinatuta, egin behar diren gutxieneko zerbitzuak finkatuko ditu 

eta horiei atxikitako langileak adieraziko dira. 

▪ Kontratu honen xede diren zeregin guztiak lanean higiene eta segurtasunaren arloan 

indarrean dauden xedapen guztiei eta horiekin bat datorren araudiari jarraiki egingo 

dituzte langileek. 

• Enpresa kontratisten gutxieneko lan-baldintzei buruzko klausula soziala. (3/2016 Legearen 

5.art.) 

▪ Kontratuak bete egin beharko ditu indarrean dauden legezko, erregelamenduzko eta 

hitzarmenezko hainbat xedapen, betiere lan-arloan, Gizarte Segurantzaren arloan eta 

laneko segurtasunaren eta osasunaren arloan aplikatzekoak badira. 

▪ Lizitatzaileek adierazi beharko dute, esleipena jaso ezkero, kontratuaren xede den 

jardueran arituko diren langileei aplikatuko zaien hitzarmen kolektiboa 

▪ Eskatzen den informazio guztia eman beharko da, behin kontratua esleitu eta gero, 

langileei benetan aplikatuko zaizkien lan-baldintzei buruz. 

▪ Esleipendunak hitzarmen kolektiboan jasotako soldata ordaindu beharko du, 

kontratua gauzatzen den denbora guztian, betiere langileari dagokion lanbide-

kategoriaren arabera, eta ordaintzekoa den soldata ezin izango da, inola ere, soldata 

hura baino txikiagoa izan. 

▪ Lizitazio- eta kontratazio-prozesuetako administrazio-klausulen agiriek jaso beharko 

dute prozesu horietan lehiatzen direnek onesten dutela gardentasun instituzionala 

ematea lizitazio-, esleitze- eta gauzatze-prozesuen ondorioz sortzen diren datu 

guztiei, prozesu horiek bukatu arte. 

• Enpresa adjudikaziodunak kontratatutako zerbitzuaren xede diren jardueren txosten 

zehatza aurkeztu beharko du hilero, eta hori ez egiteak hutsegitea ekarriko du, 

adjudikaziodunari entzunaldia eman ondoren dagokion zehapena aplikatzea ekarriko 

duena berekin. 

• Enpresa adjudikaziodunak, sei hilero (ekainean eta abenduan), Gizarte Segurantza eta Foru 

edo Estatu mailako Ogasunarekin (kasua balitz) dituen betebeharrak ordainduta dituela 

ziurtatzen duten egiaztagiriak aurkeztu beharko ditu. 

• Zorrotz betetzea indarrean dagoen laneko araudia, laneko higiene eta segurtasunari eta 

Gizarte Segurantzari buruzkoa, hain zuzen. Laneko istripuen eta gaixotasun profesionalen 

ondoriozko gertakizunak dagokion Mutualitatearen bitartez estali beharko dira. 

• Baldintza ekonomiko eta administratiboen plegu honetan adierazitako estaldura duen edo 

klausula teknikoen agirian adierazitako zenbateko handiagoa duen aseguru-poliza daukala 

egiaztatzea. Hauxe izango da kasu bakarra baldintza-agiri bien artean kontraesanik 

egotekotan klausula teknikoen agirian adierazitakoa bete beharko dena. 

• Euskara eta gaztelania dira Euskal Autonomia Erkidegoko hizkuntza ofizialak, eta hizkuntza 

biak erabiltzea da kontratua egikaritzeko baldintzetako bat. Baldintza hori ez betetzeak 

kontratu honetako beste edozein klausula ez betetzeagatik oro har aurreikusitako ondorio 

berberak izango ditu, guztia ere, Euskal Herriko Autonomia Estatutuaren 6. artikuluan eta 

azaroaren 24ko Euskararen Erabilera Normalizatzeko Oinarrizko 10/82 Legearen 3. 

artikuluan xedatutakoarekin bat. 

• Halaber, emakumeen eta gizonen arteko berdintasunerako otsailaren 18ko 4/2005 

Legearen 20-2 artikuluan xedatutakoa bete beharko da. Honakoa ezartzen du: “kontratua 

betetzeko baldintzen artean esleipendunak izango duen betebehar bat jasoko da: obra 

egin edo zerbitzua ematerakoan, emakumeen eta gizonen berdintasuna sustatzeko 

neurriak aplikatzea”. 

• Enpresa adjudikaziodunak emakumeen eta gizonen arteko berdintasuna bermatuko du 

tratuan, laneratzeko aukeran, sailkapen profesionalean, igoera-aukeran, permanentzia-

aukeran, prestakuntzan, iraungipenean, ordainsarietan, kalitatean, lan-egonkortasunean 

eta lanaldiaren iraupen zein antolamenduan. 

• Enpresa esleipendunak sexista ez den hizkuntza erabili beharko du idatzizkoa edo digitala 

den behin betiko edozein dokumentutan, eta pertsonen inguruan sortzen den edozein 

estatistikatan emakumeei eta gizonei buruzko datuak bereizi beharko ditu, Emakumeen 

eta Gizonen arteko Berdintasunari buruzko otsailaren 18ko 4/2005 Legearen 16,a) 

artikuluari jarraiki. 

14. ARTIKULUA.- UDALAREN ESKUMENAK. 

Udalari honako eskumenak dagozkio: kontratua interpretatzea, kontratua betearazteko dauden zalantzak 

argitzea, kontratua herri-onurako arrazoiengatik aldaraztea, kontratua egikaritzeagatik kontratistari dagokion 

ardura adieraztea, kontratua suntsiaraztea eta suntsiarazpenaren ondorioak zehaztea. 

Era berean, kontratuaren egikaritzapenean kontratistek egiten dituzten jarduerak ikuskatzeko ahalmenak ditu, 

Sektore Publikoko Kontratuen Legean ezarritako mugen barnean eta bertan finkatutako baldintzen eta 

ondorioen arabera (190. art.). 

Ondorio horietarako hartutako erabakiek administrazio-bidea agortuko dute eta berehala bete beharko dira. 

(192. art.) 

 Zerbitzuari atxikitako ondasunak ezin izan dira enbargatu. 

 Zerbitzuko nahasmendu larriagatik kontratistak betetzen ez badu, eta beste bide batzuen bitartez 

konpondu ezin bada, eta Administrazioak kontratua suntsitzea erabakiko ez balu, horrek berak bere bahiketa 

edo kontu-hartzea erabaki ahalko du, harik eta nahasmendua desagertu arte. Dena den, kontratistak 

Administrazioari ordaindu beharko dizkio eragindako kalte-galerak. 

 Administrazioak poliziaren boterea izango du zerbitzua ondo doala ziurtatzeko. 

15. ARTIKULUA.- ASEGURUAK 

Enpresa adjudikaziodunak bere kontura kontratatu eta mantenduko ditu honako aseguru-polizak, bai eraikuntza-

aldian bai eta kontratuaren berme-epean: 

 Erantzukizun zibileko asegurua, orokorra, ustiapenekoa, patronalekoa, gurutzatua eta amaitutako 

lanetakoa, horren barnean asegurudun modura jasoz kontratista, LEMOAko Udala eta, kasua balitz, 

azpikontratista. LEMOAko Udala aseguratu osagarria izango da, hirugarrenaren izaera galdu barik. Ustiapenerako 

erantzukizun zibilaren asegururako frankizia ezin izango da 3.000 euro baino gehiagokoa izan, eta ezbehar 

bakoitzagatik kalte-ordainen gutxieneko muga jarraian adierazitakoa izango da, biktima bakoitzeko azpi mugarik 

gabe salbu eta 180.000 eurotik beherakoa ez den patronalekoan edota gurutzatukoan: 

Lizitazio prezioa / Precio de licitación Kalte ordainen gutxieneko muga / Limite 
minimo de indemnización 

1.001.686,84 €-ra arte 600.000 € 

1.001.686,84 eta/y 3.005.060,52 € bitartean 1.000.000 

3.005.060,52 eta/y 6.010.121,04 € bitartean 2.000.000 

6.010.121,04 € baino gehiago 3.000.000 

 

 Arestian aipatutakoari kalterik egin gabe, adjudikaziodunak, gutxienez, honako estaldurak izan beharko 

ditu: 

- Indarrean dagoen legeriak edota Hitzarmen Kolektiboak eska diezaiokeen beste edozein 

aseguru, kontratuak iraun bitartean. 

            Era berean, adjudikaziodunak agiri bidez justifikatu beharko dio LEMOAKO UDALARI obrak/lanak hasi 

baino lehen, aurreko klausulan eskatutako aseguruak kontratatu dituela, indarrean daudela, bai eta berorien 

edukia ere. Hori egin ezean, kontratuaren ez-betetze larritzat joko da. 

Edonola ere, enpresa adjudikazioduna arduratuko da kalte eta galerez frankiziaren zenbatekoan, bai eta kalte 

eta galera horien eta aseguru-poliza guztietan ezarritako mugen arteko aldeaz, eta halaber, poliza horietan 

estaltzen ez diren ondasun eta arriskuez ere. 

Aipatutako zenbatekoa gutxienekoa eta bereizi ezinezkoa dela ulertuko da zalantzarik gabe, baina hirugarren 

pertsonen aurrean sor litezkeen gorabeheretan ondorio berberetarako luzatu ahal izango da zerbitzu osorako, 

baldin eta indarrean den araudiari jarraiki eta kasu bakoitzean edo zuzenbidearen arabera egokiak diren 

jardueren bidez kontratistaren erantzukizunekoak badira egiazki. 

Aurreikusitako datarekin alderatuta obren amaiera atzeratuz gero, beharrezkoak diren luzapenak kontratatuko 

dira, eta Adjudikaziodunak ordaindu beharko du kasu bakoitzari dagokion gain-prima. 

Aseguru hori kontratatzeak ez du kontratista bere erantzukizunetatik salbuetsiko, beraz, bere gain hartu behar 

ditu Aseguru-etxeak ezarritako ez-betetzeak. 

16. ARTIKULUA.- ENPRESA ADJUDIKAZIODUNARI EGIN BEHARREKO ORDAINKETAK  

 Prezioa jasotzeko eskubidea honako arau hauen araberakoa izango da: 

a) Emandako zerbitzuen kontratuan zehazten dena bete izana egiaztatzen duten agiriak onartu eta 

hogeita hamar eguneko epearen barruan ordaindu beharko du prezioa Administrazioak. 

b) Zerbitzua egiazki eman ondoren hogeita hamar eguneko epearen barruan onartu beharko ditu 

Administrazioak zerbitzuen kontratuan zehazten dena bete izana egiaztatzen duten agiriak. 

c) Kontratistak dagokion administrazio-erregistroan faktura aurkeztu izanaren betebeharra bete 

beharko du, indarrean dagoen arautegiak faktura elektronikoari buruz zehazten dituen 

baldintzetan, denboran eta moduan, ondasunak edo zerbitzua egiazki eman eta hogeita hamar 

eguneko epearen barruan. 

d) Kontabilitate publikoaren arloan eskumenak dituen administrazio-organoaren identifikazioa eta 

kontratazio-organoaren eta hartzailearen identifikazioa gehituko dira, dagokion fakturan adierazi 

beharko direnak (Kontratuen Legeko 32. XG). 

a. Kontabilitate publikoaren arloko organo eskuduna: Udaleko kontuhartzailetza. 

b. Kontratazio-organoa: LEMOAko Udala. 

c. Fakturaren organo hartzailea: LEMOAko Udala, kontratuaren arduraduna edo zuzendaria, 

kasua balitz. 

e) Enpresa esleipendunari ordainduko zaizkio, proiektuaren arabera, baimendutako aldaketarik egon 

ezean. 

f) Prestazioa proiektuaren arabera eman beharko da, baimendutako aldaketarik egon ezean. 

g) Kontratak ez du eskubiderik izango bere borondatez egindako berrikuntzen edo hobekuntzen 

ordainketak jasotzeko, Administrazioaren onurakoak izan arren, ez eta proiektuan azaltzen ez diren 

eta Udalbatzak idatziz agindu gabe egin diren lanen ordainketak jasotzeko ere. 

h) Hitzartutako epeetan adierazitakoa baino azkarrago egin ahal izango ditu lanak enpresa 

adjudikaziodunak, Zuzendaritzaren iritziz egokitzat jotzeko arrazoirik egon ezean. 

17. ARTIKULUA.- EPEAK BETETZEA. (192. art. eta hurrengoak) 

1) Kontrata derrigortuta egongo da kontratua gauzatzeko finkatutako epealdi osoan kontratua 

betetzera, baita kontratua gauzatzeko ezarritako epe partzialak betetzera ere. 

2) Kontratak berandutzea gauzatu arren, ez da beharrezkoa izango Administrazioak aurretiaz 

eskaerarik egitea. 

3) Kontrata guztizko epea betetzean berandutuko balitz eta horren errua berari egotzi ahal izango 

balitzaio, Administrazioak kontratua suntsiarazi ahal izango luke, edo bestela, honako zigor hau 

ezarri ahal izango luke eguneko: 0,60 euro kontratuaren prezioaren 1.000 euroko proportzioan 

(193. art.). 

4) Atzerapenarengatiko zigorrak kontratuaren prezioaren %5eko multiplo batera iristen diren 

bakoitzean, kontratazio-organoak ahalmena izango du kontratua ebazteko edo, zigor berriak jarriz, 

hura gauzatzen jarraitzea erabakitzeko. 

5) Kontratak epe partzialak bete ezean, Administrazioak aurreko paragrafoan aipatutakoa egiteko 

eskumena izango du era berean, baldin eta epe partzialak betetzerakoan gertatzen ari den 

berandutzeak epe osoa ez betetzea ekarriko duela arrazoiz uste bada. 

6) Kontratuaren arduradunak, izendatu bada, egindako proposamenari jarraiki kontratazio-organoak 

hartutako erabakiaren bitartez ezarriko dira zigorrak. Berehala betearaztekoak izango dira eta 

guztizko edo zatikako ordainketak gauzatzeko kontratistari ordaindu behar zaizkion kopuruetatik 

kenduz ordainduko dira; eta bestela, aipatutako ziurtagirietatik kendu ezin badira, eratu den 

bermetik kenduta ordainduko dira. 

7)  Zigor horiek aplikatu eta ordaintzeak ez du esan nahi Udalbatzak eskubiderik ez daukanik kontratari 

leporatu dakiokeen berandutzeagatik sor daitezkeen kalte eta galeren ordaina jasotzeko. 

8) Berandutzea ez bada kontratari egotz dakizkiokeen arrazoien ondorioa eta hark adierazi badu eman 

zitzaion epea luzatuz gero bere konpromisoak betetzeko prest dagoela, gutxienez galdu den 

denbora emango dio Administrazioak, kontratak berak epe laburragoa eskatu ezean. 

9) Kontratua betetzeko epeak luzatzeko aukera egongo da, adjudikaziodunak aurretiaz eskatu eta 

baldin eta teknikari zuzendariak aldeko txostena egin eta Administrazioak baimena ematen badu. 

18. ARTIKULUA.- KONTRATUAREN ETA ZERBITZUEN ALDAKETAK.- 

Interes publikoak hala eskatuz gero, Udalak kontratu hau aldatu ahal izango du honako baldintza eta prozeduren 

arabera: 

• Kontratuaren prezioan alda daitekeen ehunekoa: %10era arte (204. art.). 

Le
m

oa
ko

 U
da

le
an

 d
ig

ita
lk

i s
in

at
ua

 -
 C

S
V

: 4
83

30
ID

O
C

2A
09

5C
6F

F
E

D
69

F
14

1A
7

IZ
E

N
A

:
E

nd
ik

a 
Ja

io
 B

ilb
ao

LA
N

P
O

S
T

U
A

:
T

éc
ni

co
 d

e 
A

dm
. G

en
er

al
S

IN
A

D
U

R
A

 D
A

T
A

:
22

/0
9/

20
23

H
A

S
H

 D
E

L 
C

E
R

T
IF

IC
A

D
O

:
16

86
B

C
5A

91
2B

C
E

E
D

68
48

9F
6C

C
5D

E
34

C
1F

13
30

D
10



 
Aldaketaren ondorioz kreditu gehigarria izapidetu behar izanez gero, enpresa adjudikaziodunari ezin izango zaio 

egiaztatu kontratatutako proiektuan edo baimendutako aldaketetan azaltzen ez den obra edo zerbitzurik, 

dagokion kreditu gehigarria onartua izan arte. 

19. ARTIKULUA.- ZIGORRAK ETA GORABEHERAK 

Kontratistari zigorrak ezarriko zaizkio, baldin eta hemen aurreikusitako auziren batean badago:  

a) Burutzapen-baldintza bereziak ez betetzeagatik (192, 202-3 art.). Baldintza-agiri honetan xedatutako 

edozein burutzapen-baldintza betetzen ez bada, kontratari hurrengo zigorrak jarriko zaizkio: Oro har, 

bere zenbatekoa kontratuaren adjudikazioaren zenbatekoaren %1ekoa izango da, kontratazio-

organoak, arrazoiak azalduta, arau-hauste larria edo oso larria dela erabaki ezean; kasu horretan, 

%10ekoa izan daiteke edo, gehienez ere, legeak dioen moduan, %50ekoa, hurrenez hurren. Kontratuan 

ezarritakoa behin baino gehiagotan urratu izana kontuan har daiteke larritasuna baloratzeko orduan.  

Ordainketa osoak edo partzialak gauzatzeko kontratari ordaindu behar zaizkion kopuruetatik kenduz 

ordainduko dira zigorrak; bestela, eratu den bermetik kenduta ordainduko dira.  

Kontratazio-organoak kontratua garatzen ari den bitartean edozein unetan egiazta dezake 

esleipendunak gauzatze-baldintza bereziak betetzen dituela eta, nolanahi ere, obrak hartzen direnean 

egiaztatuko da.  

Kontratistak ingurumen- giza- edo lan beharrak beteko ez balitu, errepikatutako soldata atzerapenak 

edo hitzarmen kolektiboetatik eratorritako soldata kopuru baxuagoak jartzea, larria eta mingarria izanik, 

Administrazioak, SPKLaren 201 artikuluan aurreikusitakoaren arabera, faltei dagozkien zigorrak jarri 

ahal izango ditu ez bakoitza kontratatutako prezioaren %10a baino goragokoa, BEZa kanpo, eta zigor 

horien totalak ezin izango du hitzartutako prezioaren %50a gainditu.  

Arau hauste larritzat hartuko da kontratua egikaritzeko baldintza berezien inguruan Kontratuen Legeko 

202-2 artikuluko bigarren paragrafoan jasotzen diren gizarte izaerako gaiei buruzkoa ez betetzeak: lan-

merkatura sartzeko arazo bereziak dituzten pertsonen enplegatzea sustatzeko, merkatu horretan gizon 

eta emakumeen artean dauden ezberdintasunak kentzeko, langabeziari aurre egiteko, lantokian 

ematen den prestakuntzaren alde egiteko nahiz enplegurako estrategia koordinatuaren inguruan 

ezartzen diren bestelako xedeak betetzeko egiten direnak. 

Halaber, maiatzaren 8ko 817/2009 Errege Dekretuaren 14. artikuluan xedatutakoari jarraiki, zigor horiek 

jarri izanaren berri emango zaio Estatuko Lizitatzaileen eta Enpresa Sailkatuen Erregistro Ofizialari, 

kontratatzeko debekuak jasota utzi ditzan. 

Kontratuaren ez-betetze larritzat joko da obrak/lanak hasi aurretik agiri bidez justifikatu ez izana 

baldintza pleguetan eskatutako aseguruak kontratatu dituela, indarrean daudela eta berorien edukia. 

b) Adjudikazio-irizpideak ez betetzeagatik. Kontratari, adjudikazio-irizpideak bete ezean, zigorrak ezarriko 

zaizkio ondoren adierazten den moduan:  

i. Kontratua gauzatzen ari denean edo hartzen denean, kontratistari egotz dakizkiokeen 

arrazoiengatik, eskaintzan onartutako konpromisoren bat ez dela bete hautemanez 

Le
m

oa
ko

 U
da

le
an

 d
ig

ita
lk

i s
in

at
ua

 -
 C

S
V

: 4
83

30
ID

O
C

2A
09

5C
6F

F
E

D
69

F
14

1A
7

IZ
E

N
A

:
E

nd
ik

a 
Ja

io
 B

ilb
ao

LA
N

P
O

S
T

U
A

:
T

éc
ni

co
 d

e 
A

dm
. G

en
er

al
S

IN
A

D
U

R
A

 D
A

T
A

:
22

/0
9/

20
23

H
A

S
H

 D
E

L 
C

E
R

T
IF

IC
A

D
O

:
16

86
B

C
5A

91
2B

C
E

E
D

68
48

9F
6C

C
5D

E
34

C
1F

13
30

D
10



 
gero, eta bereziki, kontratua egiteko erabili behar den eskulan-bolumenari 

dagokionez.  

ii. Arau-hausteak adjudikazio-irizpide bati eragiten diola baliozkotu ahal izateko, 

beharrezkoa izango da kontratak bete ez duen adjudikazio-irizpidean lortu zuen 

puntuazioaren %25 kentzean bere eskaintza baloratutako onena ez izatea.  

iii. Oro har, zenbatekoa kontratuaren aurrekontuaren %1ekoa izango da, kontratazio-

organoak, arrazoiak azalduta, arau-hauste larria edo oso larria dela erabaki ezean; 

kasu horretan, %10ekoa izan daiteke edo, gehienez ere, legeak dioen moduan, 

%50ekoa, hurrenez hurren. Kontratuan ezarritakoa behin baino gehiagotan urratu 

izana kontuan har daiteke larritasuna baloratzeko orduan.  

c) Berandutzeagatik. Kontratari egotz dakizkiokeen arrazoiak tarteko, bai ezarritako epe osoari 

dagokionez, bai finkatutako epe partzialei dagokienez berandutuz gero, Sektore Publikoko Kontratuen 

Legeko 193. artikuluak dioena ezarriko da. Kasuaren egoeren baitan, udalak aukera dezake kontratua 

suntsiaraztea edo honako zigor hau ezartzea eguneko: 0,60 euro kontratuaren prezioaren 1.000 euroko 

proportzioan, BEZaz gain. 

20. ARTIKULUA.- KALTE-GALERAK. (194. art,) 

1. Kontratak kalte-galera guztiak ordaindu beharko ditu kontratua egikaritzeko gauzatu beharreko lanen ondorioz 

hirugarrenei eragiten zaizkien kalte eta galerengatik, materiala garraiatzeko prestatu beharreko bideei, 

materialekin okupatu behar diren lurrei eta abarri dagozkienak barne. 

2. Kalte-galera horiek Administrazioaren agindu baten ondorioz berehala eta zuzenean sortu badira, 

Administrazioa bera izango da erantzulea, Legeek ezarritako mugen barruan. Era berean, obra edo fabrikazio-

hornikuntzako kontratuan Administrazioak egindako proiektuaren akatsen ondorioz hirugarrenei sortzen 

zaizkien kalteen erantzulea ere Administrazioa bera izango da. 

3. Kaltea gertatu eta hurrengo urtearen barruan, hirugarren parteek aldez aurretik eskatu ahal izango diote 

kontratazio-organoari kalteen erantzukizuna zein alderdi kontratugileri dagokion erabakitzeko, kontratari entzun 

ondoren. Eskumen hori gauzatzeak ekintzaren preskripzio-epea etengo du. 

4. Dena dela, hirugarrenen erreklamazioa kasu bakoitzean aplikatu beharreko legerian ezarritako prozedurari 

jarraiki egingo da. 

21. ARTIKULUA.- KONTRATUA SUNTSIARAZTEA 

 1.- Kontratua Udalbatzak suntsiarazi ahal du Sektore Publikoko Kontratuei buruzko 9/2017 Legeko 

hainbat artikulutan jasotako arrazoietan oinarrituta: 98 eta 313 (zerbitzuak) eta kontratak baldintza-agiri honen 

ataletan aurreikusitako betebeharrak betetzen ez baditu ere bai. 

22. ARTIKULUA KONTRATUAREN LAGAPENA 

 EZ DAGO 

23. ARTIKULUA.- BERME EPEAK. ETA EZKUTUKO AKATSAK 

 1.- Kontratua amaitzeko modu normala kontratua amaitzea izango da eta, kasu horretan, kontratuaren 

xede diren zerbitzuak behar bezala bete direla egiaztatu ondoren, kontratistak ofizioz eskatu ahal izango du 

egiaztatzea eta onartzea. 

 Kontratu honen izaera eta ezaugarriak kontuan hartuta, ez da berme-eperik aurreikusi, hori guztia 

Kontratuen Legeko 107-2 artikuluan azaldutakoarekin bat. 

24. ARTIKULUA.- DATUEN BABESA 

 Sektore Publikoko Kontratuen 9/2017 Legearen 25 DAn adierazitakoaren arabera, esleipendunek Datu 

Pertsonalak Babestearen gaineko Datu Europarren Arautegi Orokorrean (2016/05/26ko 2016/679 EB) 

xedatutakoa bete beharko dute, eta, batez ere, 28. artikuluan adierazitakoa, eta, horrela badagokio, datuak 

tratatzearen arduradunaren kontratu berezia sinatu beharko dute, beharrezkoa bada).  

 Adjudikaziodunek beren-beregi ematen dute berba arau horietatik datozen betebeharretan trebatuko 

dituztela beharginak eta horien gaineko informazioa emango diela. Modu berean, aurreko arauak garatzeko 

xedapenak, kontratu hau adjudikatzean indarrean daudenak edo kontratuak irauten duen bitartean indarrean 

egon daitezkeenak aplikatu beharrekoak izango dira. 

 Eta berariaz badakite 28. artikuluaren 3 atalean adierazitakoa bete behar dutela; horrenbestez, isilpean 

gordeko dituzte kontratuak iraun bitartean eskuratuko edo jakingo dituzten informazio, agiri eta gai guztiak, eta 

kontratua betetzearen ondorioz edo hori dela kausa jakingo dituzten datuak ezagutzera ematea edo 

besterentzea galarazita dute, baita kontratuaren iraupena amaitu eta gero ezagutzera ematea ere. 

 Helburu hori betetzeko, lizitatzaileek datuen eta agirien konfidentzialtasuna eta integritatea ziurtatzeko 

hartuko dituzten segurtasun-neurrien gaineko txostena aurkeztuko dute. Modu berean, adjudikaziodunek 

segurtasun-neurri horiek abian ipini eta ikuskatzearen arduradun zuzenak izango diren pertsonak jakinarazi eta 

pertsona horien profil profesionala eman beharko diote Administrazioari, adjudikazioa jakinarazi eta hurrengo 

zazpi egunen buruan. 

 Enpresa esleipendunari dokumentazioa entregatuko zaio esklusiboki kontratuaren xede diren zereginak 

gauzatzeko. Ildo horri eutsiz, zerbitzua eskaintzeko enpresa esleipedunak erabilitako datu guztiak, baita 

kontratua gauzatzean egindako ikerketak eta dokumentuak ere, zereginen emaitzarekin batera, erabilitako 

euskarriak (papera, fitxak, disketeak, etab.) barne, fitxategiko arduradunaren jabetzakoak izango dira eta berak 

erreproduzitzeko, argitaratzeko eta zati batean nahiz oso-osorik zabaltzeko aukera izango du, enpresa 

esleipendunak, hain zuzen ere, lanaren egileak, kontra egiteko aukerarik izan gabe. 

 Izan ere, debekatuta dago enpresa esleipedunak eta egitez arduratuko diren langileek edozein bitarteko 

erabiliz erreproduzitzea. Zati batean edo oso-osorik edozein pertsona fisiko edo juridikori lagatzea ere 

debekatzen zaie. Horrez gain, zerbitzu-kontratuan agertzen den xede desberdinez ezingo dira erabili. Edozelan 

ere, Datu Europarren Arautegi Orokorrean (2016/05/26ko 2016/679 EB), eta, bereziki, 28. artikuluan azaldutakoa 

bete beharko dute. 

 Adjudikaziodunek ere berba ematen dute administrazioak eurei emandako informazioa eta datuak 

baldintza-agiri honetan aurreikusita ez dagoen beste erabilera baterako emango ez dituztela. Zehatz esateko, 

erakundearen baimen idatzi barik, ez diete beste batzuei agirien edo datuen kopiarik emango. 

 Lehiaketa honen adjudikazioaren ondoriozko kontratuaren babespean garatuko diren aplikazio 

informatikoen eta ordenagailuko programen ustiapen- eta titulartasun-eskubide guztiak, hain zuzen ere, 

tratamenduaren arduradunarenak baino ez dira. 

 Enpresa adjudikaziodunak ekipo informatikoak ipintzen baditu, beharrak amaitu eta gero, 

adjudikaziodunak ekipo informatikoak eraman aurretik, erabilitako edo kontratua gauzatzetik ondorioztatutako 

informazio guztia ezabatu beharko ditu, disko gogorra formateatuta. Lagungarri izan diren agiriak 

ezinbestekotzat jotzen ez badira, papera suntsitzeko makina baten bidez edo irakurri ezin direla bermatuko duen 

beste modu baten bitartez suntsituko dira, beharrak egin diren lekuan. 

25. ARTIKULUA.- IZAERA ETA ARAUBIDE JURIDIKOA 

 Baldintza-agiri hau oinarri hartuta egingo den kontratuak administrazio-izaera izango du, eta bertan 

aurreikusten ez den guztirako Sektore Publikoko Kontratuei buruz azaroaren 8ko 9/2017 Legean eta Kontratuen 

Legearen Araudi Nagusia onartzen duen urriaren 12ko 1098/2001 Errege Dekretuan xedatutakoari jarraituko 

zaio, eta baita Administrazio Publikoen kontratazioaren alorrean aplikatu beharreko gainerako arauei ere. 

 Administrazio Klausula Berezien Agiri honen eta espedientean agertzen diren gainerako dokumentu 

teknikoen artean kontraesanen bat egonez gero, baldintza-agiri honetan xedatutakoa nagusituko da. 

26. ARTIKULUA.- ESKUMENDUN JURISDIKZIOA 

Kontratu honetatik atera daitezkeen galdera eztabaidagarriak Kontratazio Organoak konponduko ditu. Eta 

akordio horiek administrazio-bideari amaiera emango diote eta inpugnatu ahalko dira zuzenean auzi 

jurisdikzioan. Horrek ez du kalterik egiten zure kasuan kontratazioan errekurtso berezia egitean 9/2017 Legearen 

44 eta 60 artikuluek araututakoaren arabera, azaroaren 8koa, Sektore Publikoko Kontratuena, edo 39/2015 

Legean araututako edozein, urriaren 1ekoa, Administrazio publikoko administrazio-prozedura erkideena. 

 

LEMOA, sinadura elektronikoaren datan 

ENDIKA JAIO BILBAO 

 

ADMINISTRAZIO OROKORREKO TEKNIKARIA 

